
GOUVENE CUOMO ANONSE KONFIMASYON LESLIE E. STEIN AK EUGENE M. FAHEY NAN TRIBINAL APEL

Gouvene Andrew M. Cuomo jodia te anonse ke Leslie E. Stein ak Eugene M. Fahey te jwenn konfimasyon
pou sevi nan Tribinal Apel Eta New York — Piwo tribinal nan Eta.

Gouvene Cuomo te nome lJij Stein nan dat 20 Oktob 2014 e li te nome Jij Fahey nan dat 15 Janvye 2015.
Yo te konfime jodia pa vot inanim nan Sena Eta New York.

“Konfimasyon lJij Stein ak Jij Fahey jodia pou sévi nan piwo tribinal Eta se yon etap enpotan pwogré pou
prensip jistis ak egalite anba lalwa,” Gouvéne Cuomo te deklare. “Touléde Jij Stein ak Jij Fahey pote yon
vas konesans apwofondi ak eksperyans nan pozisyon yo nan Tribinal Apél New York, ak anpil ane yo sou
ban te rann yo inikman kalifye pou pozisyon sa yo. Mwen konplimante yo sou konfimasyon yo, e map
rete tann sevis kontinyel yo nan non tout Nouyoke yo .”

Jij Stein te deklare, “Mwen touche epi onore pa konfimasyon sa a, e mwen rekonesan a Gouvéné Cuomo
ansanm avek Sena Eta New York paske yo ban mwen priviléj ak opotinite pou sevi sitwayen New York yo
nan tribinal ki pi wo nan Eta.”

Jij Fahey te deklare, “Mwen vle remésye Gouvené Cuomo ansanm avek Sena Eta pou gwo opotinite ak
privilej spesyal pou m sevi moun New York kom yon manm nan piwo tribinal nou an.”

Jij Stein te travay kom yon jistis oswa jij nan tribinal New York pandan dénye 17 ane yo. Anvan
konfimasyon jodia, Jij Stein, yon rezidan nan Konte Albany, pa two lontan de sa te sevi kom yon jistis
adjwen nan Divizyon Apel (Twazyém Depatman) nan Tribinal Siprém Eta New York, yon pozisyon li te
okipe depi 2008. Anvan sa, li te sévi kom yon jij sou ban nan jijman Tribinal Siprém Eta New York pandan
tan sa li te sevi kom Jij ki Prezide Konte Rensselaer Pati Vyolans Entegre. Li te vini Jij Tribinal nan Vil
Albany nan ane 1997, e li te sevi kom Jij Pwovizwa nan Tribinal Familyal Konte Albany nan 2001. Anvan li
te vin jij, li te travay nan kabiné prive de 1983 a 1996, spesyalize nan Iwa familyal ak matrimonyal.

Jij Stein te resevwa Bakaloreya | nan Macalester College (Phi Beta Kappa) ak J.D. | nan Lekol Avoka
Albany (Magna Cum Laude). Anplis de long karyeé jiridik li, jij Stein te aktif nan yon kantite gwoup sivik, sa
ki gen ladan moun yo ki angaje pou defann fi, fanmi, ak viktim abi domestik yo.

Nominasyon Jij Fahey vini apre 20 ane sévis kom jistis oswa jij Eta New York. Jij Fahey, se yon rezidan
pémanan Buffalo, li se aktyelman yon Adjwen nan Divizyon Apel (Katriyém Depatman Jidisye) Tribinal
Siprem Eta New York, yon pozisyon li te okipe jis nan ane 2006. Li te eli nan Tribinal Siprém Eta nan ane
1996 e li te re-eli nan ane 2010. Li te travay egalman kom yon jij tribinal nan vil Buffalo de 1994 a 1996.
Anvan li te travay kom yon jij, Jij Fahey te yon avoka pledan nan pratik prive, spesyalize nan defans
neglijans ak apel. Li te travay egalman nan Konsey Komen Buffalo anvan e apre li te fin ale nan lekol
avoka —de 1978 a 1983 e anko de 1988 a 1994, li te vini manm konsey jeneral pandan touléde manda

yo.
Jij Fahey gen yon Bakaloreya nan syans politik, ak yon Doktora., ak yon metriz nan Istwa Ewopeyen, yo
tout nan Inivesite Eta New York nan Buffalo. Li te grefye nan Tribinal Reklmasyon sou Jij Edgar NeMoyer

nan Buffalo.

Gouvene Cuomo anvansa te nome Jij Jenny Rivera ak Jij Sheila Abdus-Salaam pou sévi nan Tribinal Apel.

Sena te konfime touléde nan ane 2013.

